
Roughton Gill mine adit – Ceuffordd mwynglawdd Roughton Gill 
Domestic ‘visit and fix’ – meter fitting add-on - ‘Ymweld a thrwsio’ mewn cartrefi – 
gosod mesurydd yn ychwanegol 
Leakage Detection Stage 2  - Canfod Gollyngiadau Cam 2 
South Egremont Groundwater (6.4 Ml/d) + Hayborough reinforcement – Dŵr daear De 
Egremont + atgyfnerthiad Hayborough 
Enhanced Water Savers Pack – Pecyn Gwell ar Arbed Dŵr 
Leakage Detection Stage 3  - Canfod Gollyngiadau Cam 3 
South Egremont Groundwater (4.6 Ml/d) + Hayborough reinforcement – Dŵr daear De 
Egremont + atgyfnerthiad Hayborough 
Community audits – Archwiliadau cymunedol 
Raw water from third party – Dŵr crai gan drydydd parti 
Meter high water users – Mesurydd i’r rheiny sy’n defnyddio llawer o ddŵr 
Waverton Groundwater – Dŵr daear Waverton 
River Derwent Abstraction – Tynnu dŵr o afon Derwennydd 
Meter on change of ownership – Mesurydd wrth i berchennog newid 
Thursby Groundwater – Dŵr daear Thursby 
Domestic ‘visit and fix’ – dedicated visit - ‘Ymweld a thrwsio’ mewn cartrefi – ymweliad 
pwrpasol 
Water Efficiency Research – West Cymbria Zone - Ymchwil Effeithlonrwydd Dŵr - 
Ardal Gorllewin Cymbria 
Leakage Detection Stage 4 – Canfod Gollyngiadau Cam 4 
Domestic ‘visit and fix’ – partner visit - ‘Ymweld a thrwsio’ mewn cartrefi – ymweliad 
partner 
Infrastructure Replacement Stage 1 – Ailosod Seilwaith Cam 1 
Promotion of FMO – Hyrwyddo FMO 
Pressure Reduction Stage 2 – Lleihau Pwysedd Cam 2 
Meter non-households – Mesuryddion i eiddo annomestig 
Rainwater – Dŵr Glaw 
Water Butts – Casgenni Dŵr 
 
Options that form part of the preferred strategy – Dewisiadau sy’n ffurfio rhan o’r 
strategaeth ddewisol 
 
Options that do not form part of the preferred strategy – Dewisiadau nad ydynt yn ffurfio 
rhan o’r strategaeth ddewisol 
 
Sylwer: Mae cost gymdeithasol gynyddol gyfartalog (AISC) un dewis yn cynnwys effeithiau 
amgylcheddol a chymdeithasol yn ogystal â chostau ariannol. 

Ar gyfer dewisiadau effeithlonrwydd dŵr,  y fantais argaeledd dŵr yw’r fantais fwyaf 
bosibl dros 25 mlynedd 

Yn yr Ardal Integredig ac Ardal Gorllewin Cymbria rydym wedi cynnwys y rhaglen 
ymchwil effeithlonrwydd dŵr yn ein cynlluniau ar gyfer 2010-15, er bod gwerthoedd 
AISC uchel iddynt, oherwydd eu pwysigrwydd i’n helpu ni nodi mesurau mwy cost-
effeithlon i’w gweithredu yn y dyfodol.  Yn achos Gorllewin Cymbria, byddai’r cyfuniad 
o ddewisiadau â’r gost leiaf i ddarparu’r 8.3 Ml/d o fudd cyflenwad dŵr sy’n ofynnol yn 
cynnwys: dŵr daear De Egremont (6.4 Ml/d); rheoli llif digolledu yn Crummock Water  
(1.5 Ml/d) a 0.4 Ml/d o leihau gollyngiadau. Fodd bynnag, mae ein gwerthusiad 
amgylcheddol wedi ein harwain ni i ffafrio cyfuniad o ddewisiadau sydd ychydig yn fwy 
costus (mewn termau ariannol), ond un mwy cynaliadwy, sy’n golygu lleihau mwy o 
ollyngiadau ac effeithlonrwydd dŵr yn lle’r dewis rheoli llifau digolledu. 
 
 
 
2.9 Arfarniad amgylcheddol 
 
Yn unol â Chyfarwyddeb Asesu Amgylcheddol Strategol yr Undeb Ewropeaidd, mae UU 
wedi cwblhau asesiad amgylcheddol strategol cynhwysfawr o’r Cynllun Rheoli Adnoddau 
Dŵr, gan gynnwys Asesiad Rheoliadau Cynefinoedd o’r cynllun. Mae’r asesiad wedi nodi 
a chymharu’r manteision a’r effeithiau amgylcheddol a chymdeithasol sy’n gysylltiedig â 
phob rhaglen bosibl o atebion er mwyn mynd i’r afael â diffygion o ran cyflenwad a galw.  
Roedd yn cynnwys materion na ellir eu gwerthuso gan ddefnyddio’r costau amgylcheddol 
a chymdeithasol a gyfrifwyd fel rhan o’r arfarniad o ddewisiadau.  Mae’r asesiad wedi 
cymeradwyo ein cynllun arfaethedig gan ei ystyried yn addas. Ni chanfu unrhyw 
effeithiau niweidiol annerbyniol yn gysylltiedig ag unrhyw un o’r cyfuniadau o 
ddewisiadau a ystyriwyd ar gyfer Gorllewin Cymbria, ond daeth i’r casgliad bod ein 
cyfuniad dewisol o ddewisiadau yn debygol o gael llai o effeithiau negyddol na’r cyfuniad 
cost leiaf neu gyfuniadau eraill o ddewisiadau i oresgyn y diffyg a ragwelir yn y 
cyflenwad. 
 
Mae’r adroddiad llawn “Asesiad Amgylchedd Strategol o Gynllun Drafft Rheoli Adnoddau 
Dŵr United Utilities” (Entec, 2008) ar gael ar wefan UU.  Fe’i cyhoeddwyd ar 2 Mai 
2008 a’i ddosbarthu ar gyfer ymgynghoriad. Rydym wedi ystyried y sylwadau a ddaeth i 
law fel y’u cyflwynwyd yn yr Atodiad i’r Asesiad Amgylcheddol Strategol (Entec, 2009), 
sydd hefyd ar gael ar wefan UU. 

Pennod 3. Strategaeth adnoddau dŵr a galw 
 
 
3.1 Egwyddorion strategol 
 
Strategaeth adnoddau dŵr a galw UU yw ymgymryd â’r cynllun gorau sy’n cynnal 
safonau dibynadwyedd cyflenwad dŵr ar gyfer ein cwsmeriaid, yn sicrhau bod systemau 
tynnu dŵr yn gynaliadwy ac yn cwrdd â her newid yn yr hinsawdd.  
 
Seiliwyd y strategaeth ar yr egwyddorion canlynol:- 
 

• Economaidd. Hon yw’r rhaglen cost ariannol, amgylcheddol a chymdeithasol isaf 
yn gyffredinol, ac mae’n gostwng yr effeithiau ar filiau dŵr cwsmeriaid.  Rydym 
wedi ystyried cynlluniau eraill sy’n cwmpasu mwy o weithgarwch lleihau 
gollyngiadau dŵr ac effeithlonrwydd dŵr.  Fodd bynnag, mae’r rhain yn ddrutach 
ac nid ydynt yn darparu buddion amgylcheddol a chymdeithasol sylweddol y tu 
hwnt i’r atebion mwyaf economaidd.  Mae hyn oherwydd bod gan y cynlluniau 
gwella ffynonellau dŵr a ddewiswyd effeithiau amgylcheddol a chymdeithasol isel 
yn gyffredinol a phrin y byddent yn cael eu defnyddio, a hynny yn bennaf yn ystod 
cyfnodau hir o dywydd sych.  

 
• Cynaliadwy. Mae’r angen i sicrhau bod y broses o dynnu dŵr yn gynaliadwy er 

mwyn diogelu’r amgylchedd trwy leihau tynnu dŵr ac allyriadau carbon deuocsid 
wedi bod yn nodwedd allweddol yn ein cynllun.  Er enghraifft, rydym wedi 
cynnwys gweithrediadau rheoli galw sylweddol oherwydd y credwn eu bod yn 
hanfodol ar gyfer cynaliadwyedd amgylcheddol tymor hir.    
 

• Cydymffurfiol. Mae ein cynllun yn cydymffurfio â gofynion statudol a 
chyfarwyddyd rheoleiddio.  Paratowyd ef yn llwyr unol â dulliau arfer gorau 
cenedlaethol.  
 

• Cyson. Mae ein cynllun yn gwbl gyson â Datganiad o Gyfeiriad Strategol UU 
sy’n gosod allan ein hegwyddorion craidd ar gyfer ein cynllunio tymor hir, ac 
mae’n amlygu’r angen i leihau’r galw am ddŵr a defnyddio carbon.   
 

• Hyblyg a chadarn. Gellir addasu elfennau lleihau gollwng dŵr, effeithlonrwydd 
dŵr, mesuryddion cwsmeriaid a gwella ffynonellau dŵr y strategaeth, ychwanegu 
atynt neu eu gostwng os oes newidiadau.  Mae ansicrwydd sylweddol yn 
gysylltiedig ag effeithiau newid yn yr hinsawdd a’r potensial am ostyngiadau 
cynaliadwyedd pellach mewn cydymffurfiad â Chyfarwyddeb Fframwaith Dŵr yr 
Undeb Ewropeaidd, sy’n debygol o leihau cynnyrch ffynonellau dŵr.  

3.2 Strategaeth adnoddau dŵr a galw ar gyfer yr Ardal Integredig 
 
Deilliodd y strategaeth ar gyfer yr Ardal Integredig ar ôl ystyried ystod eang o opsiynau 
posibl, fel y disgrifir yn Adran 2.8, yn ogystal â’n rhaglenni sylfaenol a gynlluniwyd 
eisoes ar gyfer mesuryddion cwsmeriaid, lleihau gollwng dŵr ac effeithlonrwydd dŵr.   
 
Mae ein cynllun i gynnal cydbwysedd cyflenwad-galw digonol ar gyfer yr Ardal 
Integredig trwy gydol y gorwel cynllunio i 2035 yn cwmpasu cynlluniau “sylfaenol” a 
“gwell”.  
 
Mae ein cynlluniau sylfaenol ar gyfer gweithgareddau a gynlluniwyd eisoes fel a ganlyn:- 
 

• Adeiladu pibell sy’n mynd i ddau gyfeiriad, sef y “Cyswllt Gorllewin i Ddwyrain”, 
rhwng Glannau Mersi a Gogledd Manchester. Disgwylir iddo fod yn weithredol 
erbyn 2011. Bydd hyn yn ein helpu i gynnal cyflenwadau digonol i Fanceinion 
Fawr a Glannau Mersi os oes angen lleihau cyflenwad am gyfnod dros dro o brif 
gronfa ddŵr, er enghraifft o ganlyniad i waith cynnal a chadw neu sychder. Bydd 
yn gwella ein rhwydwaith cyflenwad ac yn cynyddu integreiddiad a hyblygrwydd 
y cyflenwad yn yr Ardal Integredig.   
 

• Cynnal y lefelau presennol o ollwng dŵr.  
 

• Helpu ein cwsmeriaid i arbed 9 Ml/d erbyn 2014/15 (yn cynyddu nes ymlaen i 12 
Ml/d), trwy ein rhaglen effeithlonrwydd dŵr gwasanaeth sylfaenol.   
 

• Gostyngiad o 10 Ml/d yn y galw am ddŵr mewn blwyddyn sych erbyn 2014/15 
(yn cynyddu i 22 Ml/d erbyn 2034/35) gan y cwsmeriaid domestig y disgwyliwn 
iddynt ddewis cael mesuryddion.   
 

• Disgwylir i gwsmeriaid annomestig yn yr Ardal Integredig ostwng eu galw am 
ddŵr gan 90 Ml/d erbyn 2014/15 (141 Ml/d erbyn 2034/35) o ganlyniad i 
effeithiau’r dirywiad economaidd ac fel rhan o’r rhaglenni effeithlonrwydd dŵr 
parhaus, a fydd yn cael eu hannog gan weithgareddau UU i hyrwyddo 
effeithlonrwydd dŵr.   
 

Mae ein cynlluniau gwell a nodwyd fel rhan o’n rhaglen economaidd i gynnal 
cydbwysedd cyflenwad-galw digonol (gweler tabl 5 hefyd) fel a ganlyn:- 
 

• Lleihau gollwng dŵr ymhellach gan 23 Ml/d erbyn 2034/35.  
 

• Rhaglen o fesurau effeithlonrwydd dŵr economaidd i arbed 4 Ml/d erbyn 2034/35.  
 

• Gweithredu gwelliannau ffynonellau dŵr 48 Ml/d erbyn 2034/35.  
 

Yn ychwanegol, rydym yn cynllunio rhaglenni lleihau gollwng dŵr ac ymchwil 
effeithlonrwydd dŵr yn ystod 2010-15. Er nad yw gweithgarwch pellach yn y meysydd 
hyn yn angenrheidiol yn 2010-15 er mwyn cynnal cydbwysedd cyflenwad-galw digonol, 
mae astudiaethau ymchwil yn bwysig i’n helpu i adnabod mesurau mwy cost-effeithiol 

i’w gweithredu yn y dyfodol.   
 

Tabl 5. Strategaeth adnoddau dŵr a galw ar gyfer yr Ardal Integredig (Ml/d) 
 
 

2006/07 2009/10 2014/15 2019/20 2024/25 2034/35 

WAFU  1931.7 1904.6 1879.8 1871.3 1868.4 1863.6 
Galw tywydd blwyddyn 
sych (rheoli galw sylfaen 
wedi ei gynnwys) 

1873.8 1800.7 
(4.0) 

1770.6 
(19.0) 

1765.4 
(25.0) 

1769.5 
(31.1) 

1808.7 
(36.0) 

Uchdwr targed 41.4 53.4 79.3 99.0 106.0 129.5 

Cydbwysedd cyflenwad-
galw cychwynnol (Ml/d) 16.6 50.6 30.0 6.9 -7.1 

(diffyg) 
-74.6 

(diffyg) 

Cynllun arfaethedig:       

Lleihau gollyngiadau  dd.b. 0 0 0 7.1 22.8 

Effeithlonrwydd dŵr  dd.b. 0 <0.1 <0.1 <0.1 4.1 

Gwella ffynonellau dŵr dd.b. 0 0 0 0 47.7 

Cydbwysedd cyflenwad-
galw terfynol (Ml/d) 16.6 50.6 30.0 6.9 0 0 

 
Sylwer: 

• Mae’n bosibl nad yw’r gwerthoedd yn dod i gyfanswm union o ganlyniad i dalgrynnu. 
• Mae gwerthoedd WAFU o 2012/13 yn cynnwys budd 16.6 Ml/d o weithredu’r brif bibell  

Cyswllt Gorllewin i Ddwyrain (gweler tabl 1). 
• Mae’r galw tywydd blwyddyn sych yn cynnwys effeithiau ein cynllun lleihau gollwng dŵr, 

effeithlonrwydd dŵr a mesuryddion cwsmeriaid “sylfaenol” (gweler testun).   
• Mae’r gwelliannau ffynonellau a gynhwysir yn 2034/35 yn ddŵr daear Widnes (22.7 Ml/d), 

dŵr daear Southport (22.5 Ml/d) a dŵr daear Oldham (2.5 Ml/d). 
 
 
Byddwn hefyd yn ymgymryd ag ymchwiliadau amgylcheddol a gwerthusiadau opsiynau 
er mwyn adnabod yr atebion mwyaf priodol i gydymffurfio â gofynion deddfwriaeth 
gwarchod natur yn y dyfodol, gan gynnwys Cyfarwyddeb Fframwaith Dŵr yr Undeb 
Ewropeaidd.   
 
Barn arall o’r Ardal Integredig erbyn 2035 
 
Disgwyliwn i weithrediad y Gyfarwyddeb Fframwaith Dŵr effeithio’n sylweddol ar 
gynnyrch ein ffynonellau dŵr yn yr Ardal Integredig a disgwyliwn y bydd gofyn statudol 
yn cael ei gyflwyno er mwyn gosod mesuryddion mewn cartrefi yn y tymor hwy.  Mae 
rheoleiddwyr wedi gofyn i ni eithrio’r rhain o’n prif gynllun gan eu bod yn rhy ansicr.  
Gobeithiwn hefyd, yn y tymor hwy, y bydd lleihau gollyngiadau ac effeithlonrwydd dŵr 
yn dod yn fwy cost-effeithiol nag yr ydynt ar hyn o bryd, o ganlyniad i welliannau 
technolegol yn y dyfodol.  Felly, yn Nhabl 6, cyflwynwn ein barn o sut y gallai’r senario 
arall hwn effeithio ar ein strategaeth adnoddau dŵr a galw ar gyfer yr Ardal Integredig.  

Dengys Tabl 6 y potensial i’n strategaeth yn yr Ardal Integredig newid yn sylweddol cyn i 
ni gyrraedd y camau hwyrach.  Mae’n weddol hyderus na fyddai’r newidiadau sylweddol 
hyn yn newid ein hymagwedd ym mlynyddoedd cynnar ein cynllun.  Byddwn yn 
arolygu’r Cynllun Rheoli Adnoddau Dŵr yn llawn ymhen 5 mlynedd. 
 

Tabl 6. Strategaeth adnoddau dŵr a galw arall ar gyfer yr Ardal Integredig: 
effeithiau tybiedig y Gyfarwyddeb Fframwaith Dŵr (WFD); mesuryddion gorfodol 

mewn cartrefi yn y tymor hwy; a lleihau gollyngiadau ac effeithlonrwydd dŵr cost is 
yn y tymor hwy (Ml/d) 

 
 

2006/07 2009/10 2014/15 2019/20 2024/25 2034/35 

Cydbwysedd cyflenwad-
galw cychwynnol (Ml/d) 17 51 30 7 -7 

(diffyg) 
-75 

(diffyg) 
Effaith dybiedig WFD ar 
gynnyrch ffynonellau dŵr    -30 -60 -100 

Budd galw tybiedig 
mesuryddion gorfodol      18 60 

Cydbwysedd cyflenwad-
galw diwygiedig (Ml/d) 17 51 30 -23 

(diffyg) 
-49 

(diffyg) 
-115 

(diffyg) 

Cynllun arfaethedig:       

Lleihau gollyngiadau Dd/b 0 0 10 30 75 

Effeithiolrwydd dŵr Dd/b 0 0 3 5 15 

Gwella ffynonellau dŵr Dd/b 0 0 10 14 25 

Cydbwysedd cyflenwad-
galw terfynol (Ml/d) 17 51 30 0 0 0 

 
Sylwer: Mae hon yn strategaeth arall a gyflwynwyd i ddangos yr hyn a allai digwydd yn y dyfodol.  

Nid yw’n ffurfio rhan o’n cynllun presennol.  
 

 
3.3 Strategaeth adnoddau dŵr a galw ar gyfer Gogledd a Gorllewin 

Cymbria 
 
Er na ragwelir diffygion yn y cyflenwad ar gyfer Ardal Adnoddau Carlisle, bydd y 
newidiadau cynlluniedig i amodau trwyddedau tynnu ar gyfer afon Gelt, ynghyd â 
datblygiad newydd cynlluniedig, yn arwain at angen i fuddsoddi mewn isadeiledd newydd 
i gael digon o gyflenwad dŵr dibynadwy yn ardal wledig Gogledd Carlisle. 

 
Ni ragwelir diffygion yn Ardal Adnoddau Gogledd Eden yn dilyn buddsoddi yn y 
cyfnod 2000-05 er mwyn sicrhau cyflenwad dibynnol.  
 
Felly, nid oes angen mesurau ychwanegol yn ardaloedd Carlisle a Gogledd Eden er mwyn 
cynnal cydbwysedd cyflenwad-galw digonol.  Fodd bynnag, bydd ein rhaglen 
effeithlonrwydd dŵr gwasanaeth sylfaenol a’r cynllun dewis mesuryddion am ddim i 
leihau galw am ddŵr yn parhau i fod yn gymwys i’r ardaloedd hyn ynghyd â gweddill y 
rhanbarth.  

Mae tabl 7 yn crynhoi ein cynlluniau i gynnal cydbwysedd cyflenwad-galw digonol ar 
gyfer Ardal Adnoddau Gorllewin Cymbria.  Yng Ngorllewin Cymbria mae’n rhaid i ni 
weithredu erbyn 2014/15 i amnewid y cynnyrch a fydd yn cael ei golli oherwydd 
newidiadau i drwyddedau tynnu yn Ennerdale Water a Dash Beck.  
 
Tabl 7. Strategaeth adnoddau dŵr a galw ar gyfer Ardal Gorllewin Cymbria (Ml/d) 

 
 

2006/07 2009/10 2014/15 2019/20 2024/25 2034/35 

WAFU  58.9 57.8 48.4 48.3 48.3 48.2 
Galw tywydd sych (yn 
cynnwys rheoli galw 
sylfaen)  

57.9 55.0 
(3.0) 

54.8 
(3.3) 

53.8 
(3.4) 

53.6 
(3.5) 

54.6 
(3.6) 

Uchdwr targed  1.4 1.9 1.8 1.6 1.4 1.5 

Cydbwysedd cyflenwad-
galw cychwynnol (Ml/d) 

-0.4 
(diffyg) 1.0 -8.3 

(diffyg) 
-7.1 

(diffyg) 
-6.7 

(diffyg) 
-7.8 

(diffyg) 

Cynllun arfaethedig:       

Lleihau gollyngiadau Dd/b 0 1.6 1.6 1.6 1.6 

Effeithlonrwydd dŵr Dd/b 0 0.3 0.2 0.1 0.1 

Gwella ffynonellau dŵr Dd/b 0 6.4 6.4 6.4 6.4 

Cydbwysedd cyflenwad-
galw terfynol (Ml/d) 

-0.4 
(diffyg) 1.0 0 1.1 1.4 0.3 

 
Sylwer: 
• Mae’n bosibl na fydd gwerthoedd yn dod i gyfanswm union o ganlyniad i dalgrynnu.  
• Mae’r galw tywydd blwyddyn sych yn cynnwys effeithiau ein cynllun lleihau gollyngiadau, 

effeithlonrwydd dŵr a mesuryddion cwsmeriaid “sylfaenol”.   
 
 
Mae’r cynllun arfaethedig ar gyfer Ardal Adnoddau Gorllewin Cymbria yn cynnwys 
cynlluniau “sylfaenol” a “gwell”.  
 
Mae ein cynlluniau “sylfaenol” ar gyfer gweithgareddau a gynlluniwyd eisoes fel a 
ganlyn:- 
 

• Lleihau gollyngiadau 3 Ml/d o lefel 2006/07.  
 

• Helpu ein cwsmeriaid i arbed 0.2 Ml/d erbyn 2014/15, trwy ein rhaglen 
effeithlonrwydd dŵr gwasanaeth sylfaenol.   
 

• Gostyngiad yn y galw am ddŵr mewn blwyddyn sych o 0.1 Ml/d gan gwsmeriaid 
domestig sy’n dewis cael mesurydd erbyn 2014/15 (cynyddu i 0.3 Ml/d erbyn 
2034/35).  
 

• Disgwylir i gwsmeriaid annomestig ostwng eu galw am ddŵr 4 Ml/d erbyn 
2034/35 oherwydd effeithiau’r dirywiad economaidd ac fel rhan o’u rhaglenni 

effeithlonrwydd dŵr parhaus, a fydd yn cael eu hannog gan weithgareddau UU i 
hyrwyddo effeithlonrwydd dŵr.  

 
Mae ein cynllun “gwell” a amlygwyd fel y rhaglen fwyaf economaidd a chynaliadwy yn 
ystod 2010-15 i gynnal cydbwysedd cyflenwad-galw digonol (gweler Tabl 6) fel a 
ganlyn:- 
 

• Datblygu cynllun dŵr daear newydd yn Ne Egremont i wella cynnyrch ffynonellau 
dŵr erbyn 6.4 Ml/d.   
 

• Parhau i leihau gollyngiadau 1.55 Ml/d erbyn 2014/15.  
 

• Helpu ein cwsmeriaid i arbed 0.33 Ml/d erbyn 2014/15, trwy raglen o fesurau 
effeithlonrwydd dŵr economaidd (0.08 Ml/d) a’n rhaglen ymchwil (0.24 Ml/d). 
Cynhwyswyd y prosiect ymchwil, er bod y gost fesul llif dŵr sy’n cael ei arbed yn 
uchel, oherwydd ei bwysigrwydd wrth helpu i adnabod mesurau mwy cost-
effeithiol i’w gweithredu yn y dyfodol.   
 

Y rhaglen “well” yw’r ateb mwyaf economaidd a chynaliadwy (gan gynnwys effeithiau 
amgylcheddol a chymdeithasol, ynghyd â chostau ariannol) er mwyn cael cydbwysedd 
cyflenwad-galw. 
 
Deilliodd y strategaeth ar gyfer Gorllewin Cymbria ar ôl ystyried yn ofalus ystod eang o 
opsiynau posibl, fel y disgrifir yn Adran 2.8, yn ogystal â’n rhaglenni sylfaen cynlluniedig 
ar gyfer lleihau gollyngiadau, effeithlonrwydd dŵr a mesuryddion i gwsmeriaid.  Mae’n 
debygol iawn y gallai newidiadau pellach gael effaith ychwanegol ar y cydbwysedd 
cyflenwad-galw yng Ngorllewin Cymbria. Yn benodol, mae’r rhain yn cynnwys 
posibilrwydd o lai o gynaliadwyedd yng Nghronfa Ddŵr Overwater a fwy o effaith newid 
yn yr hinsawdd yn y tymor hir tu hwnt i 2035. Mae hyn yn atgyfnerthu’r angen am ateb 
cadarn ar gyfer y tymor hir.  
 
 
3.4 Strategaeth ranbarthol lleihau galw am ddŵr 
 
Mae elfennau allweddol ein cynlluniau i leihau galw fel a ganlyn:- 
 

• Mae lleihau faint o ddŵr sy’n cael ei golli yn rhan bwysig o’n huchelgais tymor 
hir.  Rydym yn bwriadu lleihau colledion ar draws y rhanbarth 28 Ml/d (o 468 
Ml/d i 440 Ml/d) erbyn 2034/35. Fodd bynnag, ar ôl ystyried y gweithgareddau 
effeithlonrwydd dŵr a mesuryddion rhanbarthol, a’r gostyngiadau ychwanegol a 
ddisgwylir yn y galw am ddŵr gan gwsmeriaid annomestig, nid oes unrhyw 
ddiffygion cyflenwad-galw yn y rhanbarth cyn 2022/23, ac eithrio yng Ngorllewin 
Cymbria. Nid ydym wedi cynnwys gweithgarwch lleihau gollyngiadau 
ychwanegol, tu hwnt i’r hyn a gynlluniwyd eisoes, gan y byddai’n effeithio ar 
filiau cwsmeriaid mewn ffordd a fyddai’n mynd y tu hwnt i’r lefel o wasanaeth y 
maent yn barod i dalu amdano.  Fel yr esboniwyd yn Adran 3.2, disgwyliwn y 
byddai angen llawer mwy o weithgarwch lleihau gollyngiadau yn y dyfodol i’n 
galluogi i gydymffurfio â gweithredu Cyfarwyddeb Fframwaith Dŵr yr UE.  

• Bydd rhaglen effeithlonrwydd dŵr fawr ledled y rhanbarth yn cael ei chyflwyno, 
gan gynnwys rhaglen estynedig o 2010/11 yn unol â thargedau effeithlonrwydd 
dŵr newydd a gyflwynwyd gan Ofwat.  Yn ychwanegol, byddwn yn cyflawni 
rhaglen ymchwil (a ddisgrifir yn Adran 3.5) ac yn gweithredu cynlluniau 
effeithlonrwydd dŵr economaidd yn ôl y gofyn.  Disgwyliwn arbediad (gan 
gynnwys ein gweithgareddau sylfaen cyfredol) i fod yn 10 Ml/d erbyn 2014/15 yn 
codi i 16 Ml/d erbyn 2034/35. Ni ellir cyfiawnhau rhaglen effeithlonrwydd dŵr 
fwy ar hyn o bryd o ran costau, ond mae ein rhaglen ymchwil yn anelu at adnabod 
mesurau mwy cost-effeithiol i’w cynnwys mewn cynlluniau yn y dyfodol.   

 
• Byddwn yn parhau i osod mesuryddion dŵr ym mhob eiddo newydd ac yn y 

cartrefi hynny sy’n dewis cael mesurydd dan ein cynllun mesuryddion am ddim.  
Rydym yn disgwyl y bydd mwy o fesuryddion yn cael eu gosod mewn cyfanswm 
o 822,000 o dai newydd, ac mewn 708,000 o gartrefi sy’n dewis cael mesurydd 
erbyn 2034/35, a byddant yn arbed amcangyfrif o 23 Ml/d. Yn y tymor hwy, 
rhagwelwn y bydd yn ofynnol gosod mesuryddion yn orfodol mewn cartrefi’n 
gyffredinol, ond nid yw wedi’i gynnwys yn ein cynllun gan nad yw wedi’i 
ganiatáu eto.  
 

• Rydym yn disgwyl i’r galw am ddŵr gan gwsmeriaid annomestig barhau i leihau’n 
sylweddol o 157 Ml/d erbyn 2034/35. Bydd hyn yn deillio o effeithiau’r dirywiad 
economaidd (yn y blynyddoedd cynnar) ac fel rhan o’u rhaglenni parhaus i sicrhau 
effeithlonrwydd dŵr, a fydd yn cael eu hannog gan weithgareddau UU i hyrwyddo 
effeithlonrwydd dŵr. 

 
• O fis Ebrill 2010, rydym yn cynnig y bydd gan ran fwyaf o’r mesuryddion dŵr 

newydd dechnoleg awtomatig i ddarllen y mesuryddion.  Rhwng 2010-2015 
byddwn yn ymchwilio i ddefnyddio ‘mesur craff’ ar y cyd â darlleniadau 
awtomatig er mwyn ymchwilio i fanteision y technolegau hyn.  Yn benodol, 
byddwn yn gwerthuso teilyngdod gwybodaeth well am batrymau defnyddio dŵr 
a’r defnydd o wahanol brisiau, megis prisiau bloc cynyddol a fydd yn annog mwy 
o arbedion dŵr trwy godi prisiau cyfeintiol uwch am lefelau defnyddio uwch.  
Rydym yn disgwyl cyflwyno prisiau newydd erbyn 2015.   
 

Rydym yn tynnu llai o ddŵr o’r amgylchedd nawr nag ar unrhyw adeg ers y 1960au, a 
disgwyliwn i hyn leihau eto yn y dyfodol. Bydd ein strategaeth adnoddau dŵr a galw’n 
lleihau’r cyfartaledd galw am ddŵr ym mhob ardal adnoddau dŵr. Mae felly’n mynd y tu 
hwn i egwyddorion “niwtraliaeth dŵr”, sef y cysyniad “ar gyfer pob datblygiad newydd, 
rhaid i gyfanswm y dŵr a ddefnyddir yn y rhanbarth ar ôl y datblygiad fod yn gyfwerth â 
neu’n llai na chyfanswm y defnydd dŵr yn y rhanbarth cyn y datblygiad”. 
 
Crynhoir manteision ein strategaeth o ran lleihau tynnu dŵr ac allyriadau nwyon tŷ gwydr 
(o ganlyniad i UU a’n cwsmeriaid yn defnyddio llai o ynni) yn Nhablau 8 a 9. Rydym yn 
disgwyl i gyfanswm y dŵr sy’n cael ei gyflenwi ostwng 224 Ml/d rhwng 2006/07 a 
2034/35 (yn ystod blwyddyn o dywydd arferol), sy’n hafal i 12% o’r galw am ddŵr yn 
2006/07.  Bydd ein cynllun yn lleihau allyriadau carbon deuocsid o ganlyniad i 
weithgareddau cyflenwad dŵr UU 12% hefyd o 305 tunnell fetrig o garbon deuocsid y 
dydd yn 2006/07 i oddeutu 269 tunnell fetrig y dydd yn 2034/35.  Bydd llai o ddefnydd o 
ynni gan gwsmeriaid cartref trwy wresogi a defnyddio llai o ddŵr yn lleihau allyriadau o 
161 tunnell fetrig y dydd erbyn 2034/35.  Byddwn hefyd yn arbed swm sylweddol o ynni 

a’r effaith garbon gysylltiedig trwy weithgareddau trin dŵr gwastraff a gwaredu UU a 
gweithgareddau’n cwsmeriaid annomestig. 
 
Felly, bydd y strategaeth yn gwneud cyfraniad pwysig at nodau strategol UU i sicrhau 
dulliau cynaliadwy o dynnu dŵr a lliniaru effaith newid yn yr hinsawdd. 

 
 

Tabl 8. Cynllun lleihau’r galw am ddŵr – arbedion dŵr mewn blwyddyn o dywydd 
arferol 

 
Math o 
Raglen 

Gweithgaredd Arbedion 
dŵr erbyn 

2014/15 

Arbedion 
dŵr erbyn 

2034/35 
LLEIHAU GOLLYNGIADAU 
Sylfaenol Gweithgareddau i leihau gollyngiadau wedi’u cynllunio 

i’w cyflawni erbyn 2009/10. 
4 Ml/d 4 Ml/d 

Uwch Gweithgareddau pellach i leihau gollyngiadau wedi’u 
cynnig fel rhan o’n cynlluniau i gynnal cydbwysedd 
rhwng cyflenwad a galw yn yr Ardal Integredig ac yn 
Ardal Gorllewin Cymbria. 
 

2 Ml/d 24 Ml/d 

Cyfanswm yr arbedion dŵr 5 Ml/d 28 Ml/d 
EFFEITHLONRWYDD DŴR 
Sylfaenol Rhaglen gwasanaethau sylfaenol  

Arbedion dŵr i gydymffurfio â thargedau effeithlonrwydd 
dŵr Ofwat. Mae ein rhagolygon yn cynnwys y dirywiad 
yn y manteision wrth i gwsmeriaid dynnu neu amnewid 
dyfeisiadau dros amser. Ni ellir asesu’r arbedion sy’n 
gysylltiedig â chyhoeddusrwydd a llawer o weithgareddau 
eraill yn ddibynadwy, ac felly ni chânt eu hamcangyfrif 
yma. 

9 Ml/d 12 Ml/d 

Rhaglen Economaidd 
Gweithredu rhaglenni cawodydd ac archwiliadau dŵr i 
helpu i gynnal y cydbwysedd rhwng cyflenwad a galw yn 
Ardal Gorllewin Cymbria ac yn yr Ardal Integredig. 

<1 Ml/d 4 Ml/d Uwch 

Rhaglen Ymchwil 
Rhoi ein rhaglen ymchwil i effeithlonrwydd dŵr 2010-15 
ar waith. Bydd y fantais yn dirywio wrth i gwsmeriaid 
dynnu neu amnewid y dyfeisiadau dros amser. 

<1 Ml/d <1 Ml/d 
 

Cyfanswm yr arbedion dŵr (i’r Ml/d agosaf) 10 Ml/d 16 Ml/d 
GOSOD MESURYDDION MEWN CARTREFI 
Sylfaenol Cynllun Mesuryddion am Ddim 

Disgwylir i 708,000 yn fwy o gartrefi ddewis cael 
mesurydd yn wirfoddol trwy’r cynllun mesuryddion am 
ddim erbyn 2034/35. 

10 Ml/d 23 Ml/d 

Uwch Prisiau Newydd 
Mae astudiaethau prisio wedi’u cynllunio yn 2010-2015 a 
allai arwain at arbedion dŵr ychwanegol gan gwsmeriaid 
yn y dyfodol, ond ni allwn feintioli’r rhain nes i’r 
astudiaethau gael eu cwblhau.  

- - 

Cyfanswm yr arbedion dŵr 10 Ml/d 23 Ml/d 

LLEIHAD YN Y GALW ANNOMESTIG 
Sylfaenol Cwsmeriaid diwydiannol, masnachol a sefydliadol               

Rydym yn disgwyl y bydd y galw annomestig am ddŵr (yn 
enwedig gan ddiwydiant) yn parhau i ddirywio’n 
sylweddol.  Bydd ein cyhoeddusrwydd a rhaglenni eraill yn 
helpu i ddylanwadu ar arbedion galw ond ni ellir 
amcangyfrif cyfraniad gweithgareddau UU yn ddibynadwy. 

96 Ml/d 157 Ml/d 

CYFANSWM YR ARBEDION DŴR YN GYFFREDINOL 
Gan gynnwys galw annomestig

Ac eithrio galw annomestig
122 Ml/d 
26 Ml/d 

224 Ml/d 
67 Ml/d 

 
Sylwer: Efallai nad yw gwerthoedd yn gwneud cyfanswm union oherwydd talgrynnu 
 
 

Tabl 9. Manteision ein strategaeth adnoddau dŵr a galw erbyn 2034/35 
 

Gostyngiad i allyriadau carbon deuocsid erbyn 
2034/35  

(tunnell fetrig o CO2e  y dydd) 

 Lleihad yn y galw 
am ddŵr erbyn 
2034/35 (Ml/d) 

Gan UU 
(trwy’r 

cyflenwad 
dŵr) 

Gan 
gwsmeriaid 

Cyfanswm 

Lleihau gollyngiadau 28 4 0 4 
Effeithlonrwydd dŵr 16 3 66 69 
Gosod mesuryddion 
mewn cartrefi 23 4 95 99 

Gostyngiadau 
annomestig 157 25 Heb eu 

hamcangyfrif 25 

Cyfanswm 224 36 161 197 
 
Sylwer:  
• CO2e = carbon deuocsid cyfwerth 
• Efallai nad yw gwerthoedd yn gwneud cyfanswm union oherwydd talgrynnu 
• Nid oes unrhyw ddata dibynadwy ar gael i’n galluogi i amcangyfrif yr ynni a ddefnyddir gan 

eiddo annomestig ar gyfer gwresogi, pwmpio neu brosesu dŵr gan ei fod yn amrywio’n fawr 
rhwng gwahanol gwsmeriaid. 

 
 
3.5 Ymchwil ac arloesed 
 
Mae amrywiaeth o heriau a ffactorau ansicr sy’n effeithio ar y cyflenwad a’r galw am ein 
dŵr yn y dyfodol.  Mae’n bwysig felly ein bod yn ymgymryd ag ystod o astudiaethau i 
arloesi atebion newydd a deall y ffactorau ansicr yn well.  O ganlyniad, rydym yn bwriadu 
cynnal y gweithgareddau ymchwil ac arloesed canlynol rhwng 2010-2015 er mwyn 
datblygu gweithgareddau mwy cost effeithlon i leihau’r galw a roddir ar waith yn ein 
cynlluniau yn y dyfodol:- 

• Ymgymryd â rhaglen ymchwil i effeithlonrwydd dŵr (gweler y manylion isod) 
gyda’r bwriad allweddol o ganfod dulliau gwell i gyflwyno rhaglenni 
effeithlonrwydd dŵr yn ystod 2015-20.  

 
• Cynnal astudiaethau i ailosod prif bibellau dŵr er mwyn canfod faint o ollyngiadau 

y gellir eu lleihau’n effeithlon.  Mae hyn yn bwysig iawn gan ein bod yn cyrraedd 
terfyn y gwaith lleihau gollyngiadau y gellir ei gyflawni trwy ddulliau canfod a 
thrwsio ac mae angen dulliau gwell arnom o ailosod prif bibellau dŵr er mwyn 
gwneud unrhyw waith pellach i leihau gollyngiadau’n economaidd. 

 
• Ymchwilio i dechnolegau newydd i reoli gollyngiadau, gan gynnwys 

cofnodyddion acwstig i ganfod gollyngiadau, technegau blaengar ar gyfer 
modelu’r rhwydwaith a gweithio gyda gweithgynhyrchwr i ddatblygu microffonau 
acwstig sy’n addas ar gyfer prif bibellau cyflenwi.   

 
• Ymchwilio i fanteision darllenwyr mesuryddion awtomatig a thechnoleg 

“mesurydd craff” o ran gwella’r data sydd ar gael o fesuryddion dŵr. 
 

• Ymchwilio i fanteision gwahanol gynlluniau prisio a allai annog cwsmeriaid sydd 
â mesuryddion i arbed mwy o ddŵr a’r posibilrwydd o gyflwyno cynlluniau prisio 
cymdeithasol sy’n helpu fforddiadwyedd i gwsmeriaid ag incymau isel. 

 
• Gwelliannau pellach i’n modelau adnoddau dŵr, gan gynnwys datblygu modelau 

dŵr ffo o ddŵr glaw ar gyfer asesu’n well effaith newid yn yr hinsawdd ar 
gynnyrch adnoddau dŵr yn ein hardaloedd adnoddau dŵr. 

 
Un o’r rhwystrau mwyaf i’r defnydd eang o fesurau effeithlonrwydd dŵr gan gwmnïau 
dŵr yw’r diffyg eglurder mewn perthynas â chostau a manteision effeithlonrwydd dŵr.  
Felly, rydym yn bwriadu datblygu gwaith ymchwil presennol (gennym ni a rhannau eraill 
o’r Diwydiant Dŵr) trwy ymgymryd â rhaglen effeithlonrwydd dŵr arloesol yn ystod 
2010-2015.  Yr elfennau allweddol yw:- 
 

• Prosiect effeithlonrwydd dŵr “Ardal Werdd” Gorllewin Cymbria  
Mae hwn yn brosiect ymchwil pwysig i effeithlonrwydd dŵr i werthuso 
effeithlonrwydd dulliau gwahanol o ddylanwadu ar ymddygiad cwsmeriaid i arbed 
dŵr. Mae hyn yn arbennig o bwysig i ardal Gorllewin Cymbria oherwydd y diffyg 
yn y cyflenwad dŵr yn y dyfodol a’r heriau o ddylanwadu ar gwsmeriaid mewn 
ardal sydd fel arfer yn un o’r ardaloedd gwlypaf yn Lloegr. Y prif nodau yw:- 

 
(a) Cyflawni arbediad dŵr yng Ngorllewin Cymbria o dros 0.2 Ml/d erbyn 
2014/15.  
 
(b) Pennu’r math o farchnata/hysbysebu y mae cwsmeriaid yn ymateb iddo orau.    
 
(c) Penderfynu sut fyddai’n well gan bobl ofyn am ddyfeisiadau sy’n defnyddio 
dŵr yn effeithlon (anfon cerdyn post yn ôl, gwefan, ffôn), a pha rai yw’r 
dyfeisiadau effeithlonrwydd dŵr mwyaf poblogaidd . 
 
(d) Cymharu effaith ymgyrchoedd parhaus yn erbyn ymgyrchoedd tymhorol. 

(e) Gwerthuso’r costau a’r problemau o weithredu ymgyrch effeithlonrwydd dŵr 
ar raddfa mor fawr.  
 
(f) Cyfleu’r canfyddiadau hyn i’r gymuned effeithlonrwydd dŵr ehangach. 

 
Rydym yn bwriadu gweithio’n agos â sefydliadau eraill a defnyddio’r canlyniadau 
i nodi mesurau effeithlonrwydd dŵr mwy cost effeithiol ar gyfer y dyfodol.  

 
• Ymchwil arall 

Rydym hefyd yn bwriadu cynnal astudiaethau ymchwil eraill fel rhan o 
ddisgwyliadau Ofwat ar gyfer gweithgaredd effeithlonrwydd dŵr sylfaenol, gan 
gynnwys: Prosiect datblygu newydd “Model Di-Garbon” i ystyried y modd y 
gall gweithredu mesurau effeithlonrwydd dŵr mewn datblygiadau tai newydd 
helpu i gyflawni statws di-garbon trwy ddefnydd isel o ynni a dŵr; a Phrosiect 
Cynaeafu Dŵr Glaw i ymchwilio i arbedion dŵr a chostau cynaeafu dŵr glaw 
mewn eiddo newydd annomestig.  

 
 

3.6 Sylwadau terfynol 
 
Rydym yn tynnu llai o ddŵr o’r amgylchedd nawr nag ar unrhyw adeg ers y 1960au, a 
disgwyliwn i hyn leihau ymhellach yn y dyfodol.  
 
Mae’n strategaeth adnoddau dŵr a galw arfaethedig, y rhoddir crynodeb ohoni isod a 
disgrifiad pellach yn Adrannau 3.2 i 3.5, yn cynnal safonau cyflenwad dŵr dibynadwy i’n 
cwsmeriaid gan sicrhau dulliau cynaliadwy o dynnu dŵr trwy leihau’r galw a gwella’r 
cyflenwad a derbyn her newid yn yr hinsawdd trwy gynllunio gostyngiadau sylweddol i’r 
galw am ddŵr ac allyriadau carbon deuocsid. 
 
Gellir crynhoi elfennau allweddol ein strategaeth ar gyfer y rhanbarth hyd at 2014/15 fel a 
ganlyn:- 
 

• Bydd 58 Ml/d o gynnyrch ffynonellau dŵr yn cael ei golli yn sgil: newidiadau i 
drwyddedau tynnu i sicrhau bod ein tyniadau’n fwy cynaliadwy (46.1 Ml/d); ac 
amcangyfrif effeithiau newid yn yr hinsawdd (12.1 Ml/d).  
 

• Bydd gwelliannau o 23 Ml/d i gyflenwadau dŵr yn cael eu darparu, gan gynnwys 
y biblinell Cyswllt Gorllewin i Ddwyrain yn yr Ardal Integredig (mantais 
cynnyrch o 16.6 Ml/d) a chynllun dŵr daear De Egremont yng Ngorllewin 
Cymbria (mantais cynnyrch o 6.4 Ml/d).  
 

• Bydd gostyngiadau o 25 Ml/d yn y galw am ddŵr (o 2006/07) yn cael ei gyflawni 
gan UU, mewn partneriaeth â chwsmeriaid a rhanddeiliaid, gan gynnwys lleihau 
gollyngiadau (5 Ml/d), mesurau effeithlonrwydd dŵr ac astudiaethau ymchwil i 
effeithlonrwydd dŵr (10 Ml/d) a chael gosod mesuryddion yn wirfoddol mewn 
cartrefi (10 Ml/d).  
 

• Disgwylir i ostyngiad o 93 Ml/d yn y galw am ddŵr (o 2006/07) gael ei gyflawni 
gan gwsmeriaid dŵr annomestig yn sgil eu mesurau effeithlonrwydd dŵr (dan 
anogaeth UU) ac effeithiau’r dirywiad economaidd.  

• Nid oes cyfiawnhad economaidd ar hyn o bryd dros weithgaredd pellach i leihau 

gollyngiadau a gweithgaredd effeithlonrwydd dŵr, ond rydym yn cynllunio 
rhaglenni ymchwil i leihau gollyngiadau ac effeithlonrwydd dŵr yn ystod 2010-15. 
Er nad oes angen y rhain yn 2010-15 i gynnal cydbwysedd digonol rhwng y 
cyflenwad a’r galw, maent yn bwysig i’n helpu ni nodi mesurau mwy cost 
effeithiol i’w gweithredu yn y dyfodol.  

 
Rydym o’r farn bod ein cynllun yn dal y fantol rhwng disgwyliadau’n cwsmeriaid ar gyfer 
cyflenwad dŵr sicr o safon uchel am bris fforddiadwy a’r angen i amddiffyn yr 
amgylchedd.  Yn unol ag arweiniad Defra, Asiantaeth yr Amgylchedd ac Ofwat, rydym 
wedi dilyn yr ymagwedd “dau lwybr” wrth ddatblygu ein strategaeth. Mae hyn yn gofyn i 
ni ystyried yn gyfartal fesurau i wella cyflenwadau ac i reoli’r galw, ac i ddewis yr atebion 
mwyaf economaidd a chynaliadwy ar gyfer cyflenwad a’r galw. Mae ein harfarniad o’r 
dewisiadau wedi cynnwys materion amgylcheddol yn ogystal â materion cost yn llawn er 
mwyn deillio’r atebion gorau posibl. Er enghraifft, rydym wedi cynnwys goblygiadau ein 
cynllun ar ein hôl-troed carbon ni ac ôl-troed ein cwsmeriaid. 
 
 
Mae ansicrwydd sylweddol mewn perthynas â lefel effaith lleihau cynaliadwyedd a newid 
yn yr hinsawdd ar gydbwysedd cyflenwad-galw.  Gallai’r materion hyn arwain at fwy o 
ddiffygion na’r hyn a ragwelwn ar hyn o bryd ac felly rydym wedi sicrhau bod ein 
strategaeth yn gallu addasu ac ymateb i’r risgiau hyn wrth iddynt godi.  Yn ychwanegol, 
bydd adeiladu’r biblinell newydd Cyswllt Gorllewin i Ddwyrain yn gwella hyblygrwydd a 
chadernid y cyflenwad dŵr yn ein hardal adnoddau dŵr fwyaf.  
 
Byddwn yn gallu adolygu holl elfennau ein hasesiadau cyflenwad-galw pan baratown ein 
Cynllun Rheoli Adnoddau Dŵr 2014 a byddwn yn diwygio ein cynlluniau yn ôl y gofyn.  
Elfen allweddol o’n hyblygrwydd yw’r ystod eang o opsiynau y gellid eu gweithredu pe 
bai angen – gallwn ychwanegu at y cynllun neu ei ddiwygio wrth i faterion newid neu 
wrth i fwy o wybodaeth fod ar gael.  
 
Rydym wedi ymgorffori sylwadau ymgynghoreion yn y Cynllun Terfynol Rheoli 
Adnoddau Dŵr hwn.  Mae hyn wedi cynnwys ystyried cyngor pellach gan ein 
rheoleiddwyr, y gostyngiadau cynaliadwyedd diwygiedig a gynllunnir ar hyn o bryd gan 
Asiantaeth yr Amgylchedd a gwybodaeth bellach sydd ar gael.  Ceir crynodeb o’r 
newidiadau allweddol i’n cynllun ers y Cynllun Drafft gwreiddiol ym Mhennod 4. 
 
Mae mwy o fanylion o’n cynllun wedi eu darparu yn y Prif Adroddiad a gellir gweld y 
rhain ar wefan UU sef www.unitedutilities.com/WaterResourcesPlan.htm 

Pennod 4. Ymgynghori ar y Cynllun Drafft Rheoli 
Adnoddau Dŵr 
 
 
4.1 Amserlen ymgynghori 
 
Mae’r amserlen ar gyfer paratoi ein Cynllun Rheoli Adnoddau Dŵr (CRhAD) fel a 
ganlyn:- 
 

• Cyhoeddi Cynllun Drafft ar gyfer ymgynghori   2 Mai 2008 
 

• Diwedd y cyfnod ymgynghori     25 Gorffennaf 2008 
 

• Cyhoeddi Datganiad o Ymateb     30 Ionawr 2009 
a Chynllun Drafft diwygiedig  
 

• Cymeradwyo’r Cynllun Terfynol i’w gyhoeddi    3 Awst 2009 
gan yr Ysgrifennydd Gwladol dros yr Amgylchedd a Materion Gwledig 

 
• Cyhoeddi’r Cynllun Terfynol ar wefan UU    30 Medi 2009 

 
 
Cyhoeddom ein Cynllun Drafft ar 2 Mai 2008 ar wefan y cwmni.  Cyhoeddwyd ef i’r 81 o 
ymgynghoreion statudol a 116 o ymgynghoreion anstatudol trwy e-bost.  Cyflwynwyd 
cyfanswm o 14 o sylwadau am y Cynllun Drafft i’r Ysgrifennydd Gwladol.  Rydym yn 
ddiolchgar i’r sefydliadau a’r unigolion hynny a fynegodd eu barn am y pethau da yn y 
cynllun a’r hyn y gallwn ei wneud i’w wella.  
 
Ar 30 Ionawr 2009 cyhoeddom Ddatganiad o Ymateb sy’n disgrifio’r ymgynghoriad ar y 
Cynllun Drafft a sut mae UU wedi ystyried sylwadau ymgynghoreion.  Anfonom gopi o’r 
Datganiad o Ymateb ar ffurf electronig at yr holl ymgynghoreion a ddarparodd sylwadau.  
Ar yr un pryd, cyhoeddom Gynllun Drafft diwygiedig a ymgorfforodd y newidiadau hyn.   
 
Mae’r dogfennau canlynol yn perthyn i’n Cynllun Rheoli Adnoddau Dŵr ar gael ar ein 
gwefan:- 
 

• Y Cynllun Terfynol (adroddiad cryno a’r prif adroddiad)   
 

• Fersiwn Gymraeg o adroddiad cryno’r Cynllun Terfynol 
 

• Datganiad o Ymateb i’r Ymgynghoriad ar y Cynllun Drafft Rheoli Adnoddau Dŵr 
(a gyhoeddwyd am y tro cyntaf ar 30 Ionawr 2009)  
 

• Asesiad Amgylcheddol Strategol o Gynllun Drafft Rheoli Adnoddau Dŵr United 
Utilities (a gyhoeddwyd am y tro cyntaf ar 2 Mai 2008) 

• Atodiad i’r Asesiad Amgylcheddol Strategol (sy’n disgrifio’r newidiadau i asesiad 
amgylcheddol strategol y Cynllun Drafft ac sy’n ystyried yn benodol sylwadau 
ymgynghoreion) (a gyhoeddwyd am y tro cyntaf ar 30 Ionawr 2009). 

 
Gellir eu gweld ar www.unitedutilities.com/WaterResourcesPlan.htm 
 
 
4.2 Newidiadau a wnaed i’r Cynllun Drafft  
 
Ymgorfforodd y Cynllun Terfynol hwn y sylwadau a dderbyniwyd oddi wrth 
ymgynghoreion trwy ddarparu gwybodaeth ychwanegol y gofynnwyd amdani, yn dilyn 
cyngor gan reoleiddwyr a chan ystyried gwybodaeth newydd a grybwyllwyd gan 
ymgynghoreion sydd wedi bod ar gael ers cynhyrchu’r Cynllun Drafft gwreiddiol.  
 
Mae’r newidiadau a wnaed o ganlyniad i’r ymgynghoriad ar y Cynllun Drafft wedi eu 
crynhoi fel a ganlyn:- 
 

• Cynnwys gwybodaeth ychwanegol fel y gofynnir amdani gan ymgynghoreion: ym 
Mhennod 5 ar arolygon dewis cwsmeriaid mewn perthynas â lefel ein gwasanaeth; 
ym Mhennod 12 ar Asesiadau Rheoliadau Cynefinoedd a’r atebion dewisol; yn 
Atodiad 5 ar gydymffurfio â Chyfarwyddebau’r CRhAD; ac yn Atodiadau 6 a 7 ar 
werthuso opsiynau.   
 

• Darparu testun ychwanegol ar faterion amrywiol lle mae ymgynghoreion wedi 
gofyn am fwy o wybodaeth.  
 

• Ystyried y diwygiadau diweddaraf i ganllaw cynllunio adnoddau dŵr Asiantaeth 
yr Amgylchedd.   
 

• Cynnwys effaith y prif gyflenwad o’r gorllewin i’r dwyrain ar gyfer yr Ardal 
Adnodd Dŵr Integredig a chyfuno ein modal ar gyfer Gorllewin Cymbria yn ein 
hasesiad cynnyrch o ffynonellau dŵr, fel sy’n ofynnol gan Asiantaeth yr 
Amgylchedd (gweler Pennod 5 y Prif Adroddiad). 

 
• Ymgorffori’r manylion terfynol ar newid trwyddedau tynnu i’w gorfodi gan 

Asiantaeth yr Amgylchedd (gweler Pennod 5).   
 

• Ymgorffori gwybodaeth newydd wrth asesu lwfansau diffodd ffynonellau dŵr 
(gweler Pennod 5).   
 

• Ymgorffori targedau gorfodol newydd Ofwat ar effeithlonrwydd dŵr (gweler 
Pennod 6 a 7).   
 

• Ymgorffori cyfarwyddyd newydd Ofwat ar y lefel o golli dŵr sy’n economaidd 
gynaliadwy (gweler Pennod 6).   
 

• Cael gwared ar fesur gorfodol disgwyliedig ar gartrefi o’n rhagolygon galw tymor 
hir, fel sy’n ofynnol gan Ofwat ac Asiantaeth yr Amgylchedd, gan nad yw hyn ar 
gael yn gyfreithiol ar hyn o bryd i UU gan fod ein rhanbarth yn ardal o straen dŵr 

isel (gweler Pennod 6 a 7).   
 

• Ymgorffori rhagolygon newydd a swyddogol ar boblogaeth a chartrefi ar gyfer 
gogledd-orllewin Lloegr (gweler Pennod 7).  

 
• Ystyried y “wasgfa gredyd” ddifrifol a’r dirywiad economaidd sydd wedi dod yn 

fwy amlwg, a’u heffeithiau tebygol ar ddatblygu economaidd ac adeiladu tai dros 
yr ychydig flynyddoedd nesaf (gweler Pennod 7).   
 

• Lleihau’r lwfans am ansicrwydd newid yn yr hinsawdd yn ein hasesiad uchdwr 
targed fel yr awgrymwyd gan Ofwat (gweler Pennod 9)  
 

• Ymgorffori newidiadau i opsiynau lle mae gwybodaeth newydd ar gael neu mewn 
ymateb i sylwadau gan randdeiliaid (Pennod 11 ac Atodiad 7).  
 

• Ymgorffori canlyniadau o’r sylfaen dystiolaeth am effeithlonrwydd dŵr, a 
gyhoeddwyd yn ddiweddar gan Waterwise, wrth werthuso opsiynau 
effeithlonrwydd dŵr (gweler Pennod 11).  
 

• Ailgyfrif cynnyrch ffynonellau dŵr, a rhagolygon poblogaeth a chartrefi, 
rhagolygon galw ac uchdwr targed i ystyried y wybodaeth newydd a ddisgrifir 
uchod.   
 

• Ymgorffori’r newidiadau i gydbwysedd cyflenwad-galw sy’n deillio o’r ail 
asesiadau hyn, a diwygio gwerthusiad economaidd ac amgylcheddol y dewis 
atebion er mwyn cynnal cydbwysedd cyflenwad-galw digonol (Pennod 10 i 14).  

 
 

4.3 Goblygiadau ar gyfer y strategaeth adnoddau dŵr a galw 
 
Gellir crynhoi’r ffordd y mae’r newidiadau hyn wedi effeithio ar y strategaeth adnoddau 
dŵr a galw fel a ganlyn:- 
 

• Cynhwyswyd rhaglen effeithlonrwydd dŵr ledled y rhanbarth sydd wedi ei 
ymestyn yn sylweddol yn unol â’r targedau gorfodol newydd ar effeithlonrwydd 
dŵr a gyflwynwyd yn ddiweddar gan Ofwat (y rheoleiddiwr economaidd ar gyfer 
y diwydiant dŵr).  
 

• Bu prinder sylweddol uwch na’r hyn a ragwelwyd mewn cyflenwadau dŵr yng 
ngorllewin Cymbria o ganlyniad i’r newidiadau i drwyddedau tynnu a gynlluniwyd 
gan Asiantaeth yr Amgylchedd a’r dull modelu adnoddau dŵr diwygiedig y 
gofynnodd yr Asiantaeth amdanynt.  Mae’r strategaeth ar gyfer gorllewin Cymbria 
erbyn hyn yn cynnwys cyfuniad o weithgarwch lleihau gollwng dŵr, 
effeithlonrwydd dŵr a chynllun dŵr daear newydd a mwy yn Ne Egremont.  
 

• Yn yr Ardal Integredig Adnodd Dŵr (sy’n gwasanaethu rhyw 95% o’r rhanbarth) 
nid oes prinder rhagweledig yn y cyflenwad dŵr nawr tan 2022/23. Felly, er ein 
bod wedi bwriadu lleihau gollwng dŵr a gwella ffynonellau dŵr yn yr ardal hon 
yn ystod 2010 i 2020, nid oes angen y cynlluniau hyn cyn 2022/23. Mae’r 

newidiadau hyn wedi deillio o: lai o lwfans ar gyfer ansicrwydd newid yn yr 
hinsawdd (yn unol ag ymatebion ymgynghori ar y Cynllun Drafft gan Ofwat ac 
ymgynghoreion eraill); cynnwys budd cyflenwad dŵr amlwg y Cyswllt Gorllewin 
i Ddwyrain (fel sy’n ofynnol gan Asiantaeth yr Amgylchedd); lwfans diwygiedig 
ar gyfer cynnyrch torri ffynonellau dŵr; cynnwys y rhaglen effeithlonrwydd dŵr 
fwy; ac ystyried maint y dirywiad economaidd sydd wedi bod yn fwy amlwg yn 
ddiweddar.  Fel yn y gorffennol, ni chaniateir i ni ystyried rhoi ar waith 
Gyfarwyddeb Fframwaith Dŵr yr Undeb Ewropeaidd y disgwyliwn y bydd yn cael 
effaith sylweddol ar ôl 2015.  
 

• Bydd angen pibell ddŵr newydd yn Carlisle i atgyfnerthu’r rhwydwaith dŵr er 
mwyn cynnal cyflenwadau digonol i feysydd datblygu.  Nid oes angen cynlluniau 
eraill i gynnal cydbwysedd cyflenwad-galw digonol yn ardaloedd adnoddau dŵr  
Carlisle neu Ogledd Eden.  
 

• Rydym wedi cynnwys tabl newydd (Tabl 6) sy’n ystyried yr anghenion tebygol am 
fwy o weithrediadau cyflenwad-galw yn y dyfodol trwy ystyried materion na allwn 
eu cynnwys yn ein prif gynllun.  Felly, disgwyliwn felly y bydd gweithredu 
Cyfarwyddeb Fframwaith Dŵr yr Undeb Ewropeaidd yn y dyfodol yn pennu’r 
angen am fwy o waith i leihau gollyngiadau nag y gallwn eu cynnig ar hyn o bryd.  

 
 
4.4 Gwybodaeth bellach 
 
Os bydd angen rhagor o wybodaeth arnoch neu os cewch drafferth cael gafael ar unrhyw 
rai o ddogfennau’r Cynllun Rheoli Adnoddau Dŵr o wefan UU, cysylltwch â:- 
 
Simon Boyland 
Water Supply Demand Manager  
United Utilities Water PLC 
Thirlmere House 
Lingley Mere Business Park 
Great Sankey 
Warrington WA5 3LP 
water.resources@uuplc.co.uk  

